
Nunarput tamakkerlugu kommunit sulegatigalugit angerlarsimaffeqanngitsunut
angerlarsimaffiugallartussanik 100-nik sanaartornissaq qulakkeeriarlugu siunnersuummik
aningaasaleeriaatsimik imaqgartumik kingusinnerpaamik UKA 2017-imi Naalakkersuisut
saggummiussinissaat pillugu Inatsisartuni aalajangiiffigisassatut siunnersuut.

(Inatsisartunut ilaasortag Mimi Karlsen, Inuit Atagatigiit)
(Siullermeermera)

Kalaallit Nunaanni angerlarsimaffeqannginnermut pissutaasut assigiinngitsut pingasuupput;
ineganngitsut, inisseqqitat kiisalu angerlarsimaffeqanngivissortut, 2013-mi qulequtaq pillugu
nalunaarusiaq naapertorlugu.

Angerlarsimaffeqannginnermut pissutaasut taakku pingasut assigiinngitsupilussuupput, kisianni
angerlarsimaffegannginnermut pissutaasut ataaniittut inuiagatigiinni unamminartut arlallit
puttuttarput.

Angerlarsimaffeqanngikkaanni avinneq, toqukkut peeruttogarsimanera assigisaanilluunniit
pissutegartumik - taava ersarilluinnarpoq sullissisarfinni sullissisut innuttaasut
ingerlariaggeqqullugit naammattumik ikorfartuinatillu ikiuisimanngitsut.

Tamanna toqgaannartumik ajornartorsiutaavoq - inuk pinngitsoornegarsinnaanngitsoq
assersuutigalugu arlaanni najugagarsimasinnaasoq akissarsiorluni, inuussutissanik pilersuilluni
aamma angerlarsimaffeqartitsilluni toqukkut peeruppat, nuuppat imaluunniit avippat.
Tamatuma ersarissumik ersersippaa pisortat ikiorsiisarnerisa pingaarnertut siunertarisariagaraa,
innuttaasut imminnut ikiorsinnaanngornissaat.

Angerlarsimaffeqanngitsut ajornartorsiutaanerat aamma Nuummi naammattunik
illuliortiterusunnginnerup toggaannartumik kinguneraa..

Angerlarsimaffeqanngitsorpassuit ilarpassuit Nuummi najugagarput, nammineq
illusisinnaanngitsut imalluunniit inissiamik attartorsinnaanngitsut inissaaleqineq annertogimmat,
kinguneranillu inissiat ima akisutigilersarmata allaat iniginegarsinnaasaratik atorfeqanngikkaanni
pisortani - taakkunanimi atorfilippassuit inini tamakkunani najugagartinneqgartarmata
angerlarsimaffeqagqullugit, tamatumalu nassataanik namminersortut illuutaat
akisuupilussuanngortarput.

Qanorluunniit ilioraluarutta Nuummi inissaaleqineq annertuupilussuuvoq.

EM 2016/44
J.nr 00.00.00/16EM-LABU-00044 Side 1



Q DEMOKRAATIT
DEMOKRATERNE

“———p

Nunami innuttaasut ilaat 17.000-t missaat - nunap sinneraneersut - Nuummi najugagarput
aamma ajuusaarnarluinnartumik Kommuneqarfik Sermersooq paasisarpaa, inegarnermut
politikki eqgartorneqartillugu, nutaanik inissialiortogassatillugu - imaluunniit inissiat pioreersut
iluarsaannissaat eqqartorneqartillugu - garsutiinnarneqgarlutik, sinerissami illogarfiit allat kisimik
iluaqusernegartarmata.

Innuttaasut angerlarsimaffeqanngitsut ajornartorsiutaat gaangernegarsinnaagaluarpoq
akisussaassusilimmik naapertuuttumillu inegarnermut politikkimik
aalajangersaasogartartuugaluarpat ogallisigileraangatsigit sanaartornermut atatillugu
immikkoortunut pilersaarutit ingerlaavartut aamma nunani iluarsaassinissat.

Taava aamma inogarpog allanik pissutegarlutik illoganngitsunik, imaassinnaavoq inuttut
ajornartorsiutinit gimaaniarsarisut imaluunniit atornerluinerminnit.

Taamaattumik pingaartorujussuuvog kommunini inunnik isumaginninnerup ingerlalluarnissaa,
inuillu innersuuttarlugit ikiortargilli inuttut nalegarnerulerniarnerann, ikiornegartariagarneranni
kisiannili aamma piumaffigisarlugit inuunermut peqgataaqqullugit - inissagartillugulu inuit
assigiinngitsutigut sulegataasinnaanissaat aamma inuiaqgatigiittut ullumimut naleqqiullugu
iliuusegarnerusariagarpugut, taamaattumik ginngarsaarisarneq, ingutsineq
takornartanngortitsinerlu inuiagatigiittut maluginiagqgissaartuartariagarpagut.

Namminersorlutik inuussutissarsiortut tarnip pissusaanut immikkut ilisimasaganngikkaluarlutik
aaqqgissuussinerit egaatsut atortarpaat aamma ikiuisarput ammalluinnarlutik - anerusumilli
iluaqutaaneq ajorput, innuttaasut taaneqareersunik ajornartorsiutillit taama ikiuineq
atorfissagartinngimmassuk.

Atuarfiit misilittarpaat ilaqutariinnik ogalogateqarneq, meeqgat atuarfiugaluaruni,
ilinnialernissamut piareersarfiugaluaruni, ilisimatusarfiugaluaruni imaluunniit
efterskoliugaluaruni/hgjskoliugaluaruniluunniit.

Angajoqgaat naammattunik piginnaaneganngitsut misiliisarput. Ikinngutit ilaquttat
ikiuiniarsarisarput. Inuit ataasiakkaat ajornartorsiugaartut pisimasut pissutaallutik, peroriartorneq
imaluunniit allat pissutaallutik, ikiortissarsiortarput aamma assigiinngitsorpassuartigut
ikiornegartarput, inernerigajuttarpaali ilioriusissaalegineq, aporaannerit, neriuutaarunneq aamma
avissaarneq aappaarunnerlu eqqortumik ikiorneganngippata.

Eqqortumik ikiornegarnissaq pingaarutilerujussuuvog. Ikiuineq siulleq iluatsippat, innuttaasup
inissisimaffini akuerisarpaat aamma innuttaasut ogaluttuunneqartarput ajornartoriutitik
gaangersinnaagaat, inuunermut tatiginneqgqilersinnaasut, inunnut eqggaminniittunut - aamma
pingaarnerpaamik imminnut - taava inuuned sinnerlugu ikiornegarnissaq pisarpog imaluunniit
kinguaariit tulleriit ikiornegarnissaat.

Sutigut tamatigut iliuuseqartariagarpugut qularnaarumallugu, inuiagatigiinni ineriartornerup

taamaattup ingerlagginnginnissaa.

Aammali pisariagarpoq kommunit, namminersorlutik ogartussat innuttaasullu ataasiakkaat,
periutsinik iluarinnilernissarput, tunniussinermi periarfissat torersuunissaat, sullivinni
ajornartorsiorfiusuni ajogersuisoqartarnissaa, sulisut amerlinissaat aamma suliniutit ikittut
pitsaasulli aallartinnegartarnissaat, qularnaarumallugu inunnik isumaginnittuni ataavartumik
pitsaasumillu ikiorsiisogartarnissaa.

Aamma ilinniarneq.

Nalunngilarput Issittumi angerlarsimaffegannginneq immikkut navianartoq ulorianaateqartorlu,
taamaattumik takusinnaalluarparput misissortariagarlugit angerlarsimaffeganngitsunut
periarfissiissutit pioreersut - allat iluarsinissaasa tungaanut.

Taamatut ogaaseqarluta siunnersuut llaqutariinnermut Peqgissutsimullu
ogallisigilluagassanngorlugu ingerlateqqipparput aamma ataatsimiititaliaq kaammattussavarput
kommunit ogaloqatigilluagqullugit taakku politikkiat pillugu kiisalu ajornartorsiummut
tunngasut atuaqqullugit ilaatigut Statens Byggeforskningsinstituttip - Aalborg Universitetillu
nalunaarutaat 2013-meersoq; "Kalaallit Nunaanni angerlarsimaffegannginneq".

